
Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Mazkur maqolada haqiqatning kogerentlik (moslik) nazariyasi zamonaviy falsafiy yondashuvlar 
nuqtai nazaridan tahlil qilinadi. Kogerentlik xususiyatlarining yangilanishi, yaʼni haqiqatni aniqlashda gʻoyaviy va 
mantiqiy tizimlarning muvofiqligi qanday oʻzgarayotganiga eʼtibor qaratiladi. Shuningdek, haqiqatning turli 
zamon va ilmiy kontekstlarda qanday talqin qilinishi koʻrib chiqiladi. Maqola, mantiqiy yaxlitlik va izchillik asosida 
haqiqatni aniqlashda kogerentlik yondashuvining dolzarbligini yoritadi.  

Kirish. Haqiqatning klassik konsepsiyasining yoʻnalishlaridan biri uni kogerent 

nazariya nuqtai nazaridan qayta koʻrib chiqishdan iborat boʻlib, haqiqat haqidagi masalalarni 

kogerentlik muammolariga, yaʼni oʻzaro kelishuvga, bilimlarni ziddiyatsizligiga borib taqaydi. 

Klassik nazariya toʻqnash kelgan bilimlarni haqiqatga mos kelishini va bu moslik kriteriylarini 

oʻrnatishdagi qiyinchiliklar bu nazariyaning manbasi boʻlib xizmat qildi. Haqiqatning kogerent 

nazariyasining ikkita asosiy varianti mavjud. Ulardan biri, bilimlarning kogerentligi sifatida 

haqiqat tushunchasini kiritadi, u haqiqatning avvalgi tushunchasi oʻrniga taklif etiladi. Boshqa 

variant, haqiqatning klassik talqinini saqlab qolsa–da, shu bilan birga haqiqatga bilimlarni mos 

kelishi faqat kogerentlik orqali oʻrnatilgan boʻlishi lozim, u haqiqat kriteriysi sifatida 

ifodalanadi. Kogerent nazariyaning birinchi variantining asoschilaridan biri Kant hisoblanadi. 

Adabiyotlar tahlili va metodologiya. Kantning haqiqat muammolariga munosabatlari 

bir maʼnolilik va ketma–ketligi bilan farq qilmaydi. Bir tomondan, Kant oʻzini haqiqatning 

klassik konsepsiyasi tarafdori ekanligini tan oladi. Boshqa tomondan – tajriba natijalariga 

bilimlarni bir tomonlama mos kelishi mavjud emasligini, chunki tajribaning oʻzi insonning 

mulohazalash faoliyati shakllariga bogʻliq ekanligini koʻrsatishga harakat qiladi. Shunday qilib, 

Kantga koʻra, haqiqatning mazmuni va mohiyatini belgilab beradigan, hissiy va mantiqiylikning 

birligi, oʻzaro kelishuv mavjud. Bu moment Kant falsafasida ustuvorlik qiladi, natijada Kantning 

kogerent nazariyaning asoschisi sifatida tan olinishini umuman olganda toʻgʻri deb hisoblash 

mumkin [2]. 

XX asrda haqiqatning kogerent nazariyasi neopozitivizmning baʼzi bir vakillari 

tomonidan, masalan, O.Neyrat tomonidan qayta tiklandi. Nazariyaning kogerent neopozitivistik 

versiyasi, faqat metafizika gaplarni real olam bilan taqqoslay oladi degan fikrdan kelib chiqadi; 

pozitiv ilm–fan bir taxminni boshqalari bilan taqqoslay olishi lozim. O.Neyrat nomi bilan bogʻliq 

boʻlgan haqiqatning kogerent nazariyasi versiyasi boshlangʻich neopozitivizm inqilobi 

oqibatidir. 

Ilmiy bilimlar protokolli gaplarga – kuzatuvlar haqidagi gaplarga olib keladi. Bu talqin, 

R.Karnapga tegishli boʻlib, O.Neyrat tomonidan tanqid qilingan edi. U toza protokolli gaplar 

mavjud emas, deb koʻrsatadi. Bu gaplar haqiqiy va yolgʻon boʻlishi mumkin. Agar biror–bir 

protokollik gap qonunni ifodalaydigan nazariy gap bilan toʻgʻri kelmasa, Karnap fikricha, bu 

ziddiyatni yengib oʻtishning yagona usuli qonunni oʻzgartirishdan iboratdir. 

Neyrat fikricha, bunday vaziyatda nafaqat qonundan voz kechish imkoni mavjud, balki 

protokolli gapdan ham voz kechish mumkin. Ilmiy bilimlarni haqiqiyligi, Neyrat fikricha, bu 

bilimlar haqiqatga mos kelishida yoki bilimlarning boshqa bir qismiga mos kelishida emas, 

balki bu barcha bilimlar oʻzaro kelishilgan sistemani tashkil qilishidadir. Aynan mana shu 

oʻzaro kelishilganlik, yoki kogerentlik xususiyati referent hisoblanadi va haqiqat tushunchasi 

unga tegishlidir. Haqiqatning kogerentlik nazariyasining ikkinchi variantini manbasi sifatida 

eleatlar falsafasini hisoblash mumkin. Parmenid va Zenon haqiqat tushunchalarini bilimlarni 

haqiqatga mos kelishi sifatida qabul qilishgan. Lekin ular, bu moslikni kuzatuvlar yoʻli bilan 

emas, bilimlarni ziddiyatsizligini aniqlash orqali isbotlash mumkin, deb hisoblashadi. Ziddiyatli 

gʻoya real olamda referentga ega emas. Shu bilan birga, gʻoyaning ziddiyatsizligi voqelikni real 

holatini toʻgʻri yozilishini kafolatlaydi [3]. 

Shu ratsionalistik koʻrsatmalarga muvofiq, Parmenid tabiatda boʻshliqning mavjudligi 

haqidagi fikr yolgʻon, yaʼni haqiqatga toʻgʻri kelmaydi deb hisoblar edi. Agar biz fanoni real deb 

qabul qilsak, u holda u fano boʻlmay qoladi. “Fano” gʻoyasini tasavvurlarda ifodalab boʻlmaydi, 

shuning uchun unga real olamda hech narsa mos kelmaydi. Oʻxshash sxemaga muvofiq, 

Parmenid shogirdi Zenon harakatlanish gʻoyasining chinligini inkor etgan, chunki bu gʻoya 

yechimi topilmaydigan ziddiyatlarga olib keladi. Bu haqiqatning kogerentlik nazariyasining 

varianti baʼzi zamonaviy faylasuflar va mantiqchilar tomonidan bir qancha modifikatsiyalangan 

koʻrinishda qabul qilingan. Ularga masalan, N.Resher kiradi. 

Resher haqiqatning korrespondentlik nazariyasini inkor etmaydi, uni haqiqat taʼrifi 

haqidagi masalalarga javob tariqasida eng yaxshi tuzilgan, deb hisoblaydi. Shuning uchun 

haqiqat tushunchasi shu nazariya doirasida qanday belgilansa, shundayligicha qabul qilinishi 

mumkin. Lekin, bu nazariya haqiqat kriteriysi masalalarida qiyinchiliklarga duch kelganligi 

tufayli, u kogerent konsepsiyaga oʻz oʻrnini boʻshatib berishi lozim. Kogerent nazariyani 

ishlashini Resher quyidagicha tasavvur qilgan. Misol uchun, bizda M ta empirik mulohazalar 

mavjud. Mulohazalar oʻzaro bogʻliq boʻlishi mumkin. Bunda ulardan birortasi haqiqiy boʻlishi 

mumkin emas. U faqat haqiqiy mulohazalar uchun nomzod boʻladi va oʻzaro kogerentlik 

munosabatlari mavjud boʻlgan M toʻplamdagi mulohazalarning N ta toʻplamchasi uchungina 

haqiqiy mulohaza boʻla oladi. Kogerent nazariyaning maqsadi, haqiqiy mulohazalarni 

yolgʻonlaridan farqlay olishdan iborat. Bu muammoning yechimi M toʻplamdagi N ta toʻplamcha 

kogerent mulohazalarni topishdan iborat. “Haqiqatga nomzodlar, – aniqlaydi Resher, – boshqa 

koʻp sonli empirik mulohazalar bilan mos kelishi tufayli haqiqat sifatida belgilanadi” [4]. 

Muhokama va natijalar. Empirik fanlarda qoʻllaniladigan haqiqatning kogerent 

nazariyasini klassik nazariyaning raqobatchisi sifatida hisoblash mumkin emas. U klassik 

nazariyaning qiyinchiliklarini yengib oʻtmasdan, uni yechimi yoʻq muammolar bilan 

toʻqnashtirib, battar qiyinlashtiradi. Biz ulardan ikkitasini belgilab oʻtamiz: a) bu nazariya 

kogerentlik muammolarini mantiqan hal qilmoqchi. Lekin kogerentlik muammosi mantiqiy 

muammo sifatida juda murakkab. Uni faqat oddiy holatlarda hal qilish mumkin. Lekin u 

murakkab mantiqiy hisoblarda hal etib boʻlmaydi, ayniqsa fizika kabi fanda. B) kogerentlik 

mulohazalar sistemasini ichki xossasi sifatida koʻrib chiqiladi. Resher shunday yozadi: kogerent 

nazariyada koʻrib chiqilayotgan “Kogerentlik”, bir mulohazalarni boshqalariga munosabatlari 

masalalariga tegishli, lekin reallik bilan yoki haqiqiylik faktlari bilan kogerentlik masalalariga 

tegishli emas. Lekin kogerentlikning bunday talqini doirasida bilimlarni ziddiyatsizligi qanday 

qilib ularni real olamga mos kelishini kafolatlaydi. Balki, ziddiyatsizlik sharti haqiqiylikning 

yetarlicha sharti boʻla olmas, chunki real olam haqidagi tasdiqlarning ziddiyatsiz sistemasining 

hammasi ham real olamga mos kelavermaydi. Undan tashqari, bu shartlar tabiiy fanlarga 

taalluqli boʻlib, masalan, fizikaga, har doim ham kerakli boʻlavermaydi. Biror nazariyaning 

ziddiyatliligi uning yolgʻonligidan darak bermaydi. U haqiqiy nazariya boshidan kechirayotgan 

vaqtinchalik qiyinchiliklarning koʻrsatkichi boʻlishi mumkin. Shunday qilib, haqiqatning 

kogerent nazariyasi tarafdorlari haqiqatning klassik konsepsiyasi toʻqnash kelgan 

qiyinchiliklardan qutulish uchun kogerentlikka murojaat qildilar. Lekin ular tanlagan yoʻl 

yanada kattaroq qiyinchiliklarga ega edi. 

Haqiqat yoki yolgʻonni aniqlash cheklangandir. Masalan, gapning maʼnosi va fikri 

orasidagi farqni aniqlab olish shunday gaplar ham boʻlishi mumkin ekanki, ularda fikr mavjud, 

lekin referent boʻlmaydi, deb tasdiqlashga imkon beradi. Bunday gaplarni biror tashqi reallikka 

taqqoslab (solishtirib) boʻlmaydi, binobarin korrespondentlik nazariyasiga koʻra ularning 

haqiqiyligini ham, yolgʻonligi ham aniqlab boʻlmaydi. Bunday gaplarga yozuvda qoʻshtirnoq 

ichiga olinadigan bilvosita nutqni misol qilib koʻrsatish mumkin, ularda predmetlar toʻgʻrisida 

emas, soʻzlar, boshqa gaplar ifodalangan boʻladi. Bunga oʻxshash gaplarda biz «belgilarning 

belgilari» bilan ish koʻramiz, ularda faqat fikr saqlanadi-yu, maʼno boʻlmaydi. Biz bunday 

gaplarni ularda mavjud boʻlgan fikrga koʻra tushunishimiz mumkin, biroq referenti boʻlmagani 

uchun ularning haqiqiy yoki yolgʻonligini tasdiqlay olmaymiz. 

Referensiya tushunchasi tobora qatʼiylashib borgani sari haqiqiymi yoki yolgʻoni deb 

qaralishi mumkin boʻlgan gaplar doirasi ham torayib boradi. B.Rassel bu doiradan barcha 

fikrsiz gaplarni, yoki fikr bor, lekin aniq ifodalangan referenti boʻlmagan gaplarni chiqarib 

tashlashni tavsiya qiladi [8]. Albatta, shubhasiz qolgan gaplar bazis «atomar gaplar» toʻplamini 

tashkil qiladi. Bunday gaplar doirasiga aniq ifodalangan referentlari bor gaplargina kiradi, 

shuning uchun ularning haqiqiyligi yoki yolgʻonligi klassik yoʻl bilan, yaʼni ularni qandaydir 

elementar referentlarga – «atomlar faktlar»ga nisbat berib (muvofiqlash yoʻli bilan) aniqlanishi 

mumkin. 

Eng sodda gaplardan murakkab, «molekulyar gaplar» tuzilishi mumkin, bularning 

haqiqiyligi «atomlar» gaplarga sintaksis munosabatlariga qarab aniqlanadi. «Molekulyar 

gaplarning haqiqiyligini aniqlash (verifikatsiya qilish) uchun ularni har biri oʻzi anglatadigan 

faktlarga taqqoslanishi mumkin boʻlgan «atomlar gaplar»ga ajratiladi. 

«Atomlar gaplar» va «atomlar fakt»larni oʻzaro muvofiqligini aniqlash haqiqatni yakuniy 

(nihoyaviy) verifikatsiya (tasdiqlash) qilish boʻladi. Bunda Rassel haqiqiylik munosabatini 

sababiylik munosabatiga yaqinlashtiradi. U shunday mulohaza qiladi: «Bu A dir» degan tipdagi 

gap «A ni bildirgani tufayli shunday», yaʼni fakt boʻlgani uchun shundayligini bildiradi haqiqiy 

sanaladi [8]. Bu yerda «fakt» deb mantiqdan tashqari, biz uni shunday deb qabul qilamizmi, 

yoʻqmi qatʼiy nazar mavjud boʻlgan bir narsa tushuniladi. Rassel bu tushunchaga juda keng 

maʼno berib, uni biror ahvol (sharoit) yoki voqea tushunchasiga tenglaydi. 

Rasselning «atomlar faktlar» nazariyasini oʻzining «mantiqiy – falsafiy traktat» asarida 

Vitgenshteyn rivojlantiradi. Olamni u «faktlar toʻplami, majmui» deb tushunadi, bu elementar 

faktlarga toʻgʻri keladigan haqiqiy gaplarni toʻla majmui olam toʻgʻrisidagi haqiqiy bilimning 

mutlaqo toʻliq manzarasidir. Toʻgʻri, verifikatsiya qilinadigan (haqiqiy yoki yolgʻon deb 

ajratiladigan) gaplar roʻyxatiga maʼnosiz iboralar, bilvosita gap iboralari va umuman 

referentlari boʻlmagan (shu qatorda falsafaning mazmunini tashkil qiluvchi barcha gaplar) 

gaplar kirmaydi. Lekin bu roʻyxatga kiradigan elementlar gaplarning haqiqiyligi yoki yolgʻonligi 

nihoyatda qatʼiy va bir qiymatli aniqlanishi mumkin. 

«Mantiqiy atomizm» strategiyasining mohiyati quyidagicha. Faraz qilaylik, olamning 

obrazini oppoq tekislikka notoʻgʻri shakldagi qora dogʻlar bir tekis boʻlmagan holda 

sachratilgan koʻz oldimizga keltiraylik. Bunday tekislikni yoki uning bir boʻlagini aniq va toʻliq 

tasnifini berish ancha qiyin. Biroq tekislikni koʻplab kichik yacheykalarga boʻlib tashlasak, 

ularning har biri toʻgʻrisida u qora yoki oq ekanligini mutlaqo aniq aytish mumkin. Natijada 

«agar barcha elementar gaplar berilgan hamda ulardan qaysi biri haqiqiy, qaysi biri yolgʻon 

ekani koʻrsatilgan boʻlsa, olam toʻliq holda tasnif qilinishi mumkin» [5]. 

Korrespondentlik nazariyaning biz yuqorida bayon qilgan modifikatsiyalari u yoki bu 

darajada haqiqiy mulohazalar referensiyasi muammosi atrofida guruhlarga ajraladi. Rasselning 

koʻrsatishicha, bizning gaplarimizni haqiqiy qiladigan voqealarni identifikatsiya qilish – bu sof 

grammatika masalasi emas. «Venera mavjuddir» degan gapni «tonggi yulduz – kechki 

yulduzning oʻzi» degan haqiqiy ayniy gap bilan verifikatsiya qilinishi mumkin. Agar Veneraning 

mavjudlik faktini tongi va kechki yulduzning ayniligi verifikatsiya qilsa u holda gap voqealar 

haqida balki boshqa turdagi faktual mohiyat haqida boradi. Bu yerda narsalar, faktlar 

qandaydir mantiqdan tashqari komplekslardir deb faraz qilishga toʻgʻri keladi va Rassel 

oʻzining keyingi ishlarida faktlar – oʻziga xos metafizik mohiyatlardir, deb tan olishga majbur 

boʻlgan edi. 

Frege haqiqiy fikrni fakt deb atagan edi. Fikr bu oʻylash natijasida paydo boʻladi. Agar biz 

R deb oʻylasak, bu degani R- fikr va shu bilan birga, faktdir. Biroq haqiqat bu fikrlanayotgan va 

qandaydir boshqa, «R ni» tasdiqlovchi orasidagi munosabatdir. U holda fikr qilinayotgan narsa 

faktdan nimasi bilan farq qiladi va nimalari bilan ular muvofiq kelishini aniqlashga toʻgʻri keladi. 

Biroq, elementar gaplarni obyektiv dunyosining biror fazo – vaqtli faktlari bilan taqqoslashda 

biz yuqorida koʻrsatib oʻtgan fikr qilinayotgan va moddiy narsaning turli – tuman ekanligidan 

iborat muammo yuzaga keladi. 

Falsafada haqiqatning kogerentlik nazariyasi ham muhim ahamiyat kasb etadi. Chunki 

bilim va uning predmeti prinsip jihatidan turli – turli narsalar ekanini O.Neyrat yechishga 

urindi. U bilish munosabati – bu korrespondensiya (tashqi narsaga nisbatlash) emas, 

kogerensiya (ichki muvofiqlik) deb faraz qildi. U Arastuning haqiqatni klassik talqin qiluvchi 

muvofiqlikdan voz kechishni taklif qiladi va Leybnisning haqiqiy bilimning ichki ziddiyatsizligi 

toʻgʻrisidagi gʻoyalariga tutashadigan gʻoyani ilgari suradi [10]. 

Haqiqatlikka daʼvo qilinadigan mulohaza uning oʻzining tabiatidan boshqacha tabiatli 

qandaydir boʻlmasin mohiyatlar bilan taqqoslanmasligi (solishtirilmasligi kerak. Mulohaza 

faqat mulohaza bilan «taqqoslanishi mumkin, kechinmalar» bilan ham, «dunyo» bilan ham va 

yana nimalar bilan ham taqqoslanmasligi kerak. Har qanday yangi ibora tasdiqlanib boʻlgan 

daʼvolarning butun kompleksi bilan butun mavjud boʻlgan bilim sistemasi bilan solishtirilishi 

kerak. Sistemaning ichki bogʻlanganligi, ziddiyatsizligi (kogerentliligi) kriteriysi bu sistemani 

tashkil qilgan har bir sistemaga tegishli fikrga ham, bir butun sistemaning oʻziga ham yagona 

kriteriydir. 

Umuman olganda oʻz ichida muvofiqlashgan «kogerent» bilim sistemasi haqiqat 

tushunchasi nisbat qilinadigan sistemadir. Bu yerda kogerensiya nazariyasi klassik 

korrespondentlik nazariyasiga oʻxshaydi. Biroq bu yerda ziddiyatlarni bartaraf qilish 

«sistemaga yangidan kiritilayotgan daʼvoni oʻzgartirish yoki rad etish hisobigagina 

bajarilmaydi. Avval qaror topgan sistemaning oʻzini ham oʻzgartirish mumkin. 

Kogerentlik – korrespondensiyaning xususiy holidir. Masalan, haqiqatning kogerent 

nazariyasini taklif qilar ekan, uning yordamida Neyrat klassik nazariyaning referent 

munosabatlar mohiyatini aniqlash bilan bogʻlangan paradokslarni bartaraf etishni koʻzda 

tutgan edi. Biroq bu yerda ham oʻziga xos qiyinchiliklar yuzaga keladi, kogerensiyaning oʻzi esa 

yaqindan oʻrganilganda odatdagi Arastu korrespondensiyasiga yaqin ekan. 

Kogerensiya nazariyasiga muvofiq «fakt» — bu biluvchi subyektning haqiqiy deb tan 

olgan narsalaridir. Bunda subyektning mavjud boʻlgan ishonchlari sistemasi (birgalikdagi) 

ichki kelishilgan sistema deb qaraladi. Biroq ishonchlar sistemasi turli odamlarda turlicha 

boʻlib, muvofiqlanmagan boʻlishi ham mumkin. Bunda shunday savol kelib chiqadi, haqiqatlikka 

daʼvo qilinayotgan sistemalardan qaysi biriga nisbatlanadi? Agar bu qiyinchilikni ilmiy bilim 

sistemasining intersubyektivligiga tayanib bartaraf etish mumkin boʻlsa, «daʼvo – holda qanday 

boʻladi? Muvofiqlik boʻlmaganda nimani oʻzgartirish kerak boʻladi, va eng asosiysi, uni bartaraf 

qilishda nima «hal qiluvchi» oʻrin egallaydi. 

R.Karnap bunday hal qiluvchi oʻrinni imtiyozli «hisobot» yoki «protokol» (bayoniy) 

gaplar guruhiga berishni taklif qiladi, qolgan boshqa gaplar ana shu gaplarga muvofiqlashishi 

kerak. Biroq Karnapning fikriga koʻra, kuzatishlarni bayon qiluvchi bunday gaplar nazariy 

qurilmalarni haqiqatligini aniqlovchi ishonchli kriteriy boʻla olmaydi, chunki kuzatish 

natijalarining oʻzi nazariyaga bogʻliq boʻladi [6]. 

Bu muammoni yechishning boshqa yoʻli eleatlar falsafasiga borib taqaladi, ular nimaniki 

mulohaza qilishda ziddiyat boʻlmasa, u borliq boʻla olmaydi, deb tasdiqlar edilar. Masalan, 

borliqmaslik gʻoyasining oʻz – oʻziga zidligidan Parmenid shunday xulosa qiladi: borliqmaslik 

haqidagi fikrning referenti yoʻq, shuning uchun u notoʻgʻri (yolgʻon) fikrdir. XX asrda amerikalik 

faylasuf N.Resher Parmenid fikrining bir muncha modifikatsiyalangan variantini beradi: u 

daʼvoning (gapning) haqiqiy boʻlishini tekshirish kriteriysi sifatida oʻzaro kogerentlik 

munosabatlarining kengligini, yaʼni haqiqiyligini daʼvo qilayotgan iloji boricha koʻp sondagi 

empirik mulohazalarga muvofiq kelishini ilgari suradi. Biroq bunda Resher oʻz konsepsiyasiga 

koʻra, kogerentlik faqat bir gapning boshqasiga munosabati bilan aniqlanadi desa-da, bu 

konsepsiya asosida Parmenidning oʻz – oʻziga zid fikr haqiqiy boʻla olmaydi, chunki uning 

referenti yoʻq degan gʻoyasiga tayanadi [7]. 

Falsafada haqiqatning semantik nazariyasi ham muhim oʻrinni egallaydi. Jumladan, 

A.Tarskiy tomonidan ishlab chiqilgan, u asosan «yolgʻonchi paradoks»ni bartaraf qilishga 

qaratilgan. Shuni aytish kerakki, Tarskiy nazariyasi umumfalsafiy boʻlishdan ham koʻra maxsus 

mantiqiy nazariyadir, unda haqiqat sohibi gapda ifodalangan mulohaza boʻladi [9]. Gapga ikki 

xil yoʻnalishda qarash mumkin: muayyan maʼnoni tashuvchi va “oʻz oʻzining nomini 

ifodalovchi”. Mantiqda bu narsa atamani esga tushirish yoki undan foydalanish orasidagi farqqa 

mos keladi. Esga tushirish – atamani oʻzining oʻz nomi sifatida ishlatishdir; foydalanish – bu 

atamani real dunyoga biron voqeani belgilash uchun ishlatish. Masalan, «qor — oq» («qor — 

oq») qorning oqligini tasdiqlovchi gapga tegishli, ikkinchisi (qor-oq) qorning oʻziga tegishli va 

uning aynan oqligini tasdiqlaydi. Shunday qilib, mazkur konkret holga qoʻllaydigan boʻlsak, 

haqiqatni aniqlash shunday yozilishi mumkin: «qor — oq» haqiqiy mulohaza, agar va faqat «qor 

— oq» boʻlsa, yoki umumlashgan shaklda «R» — haqiqiy, agar va faqat R boʻlsa». 

Bu taʼrif haqiqatning muvofiqlik klassik konsepsiyasini intuitiv tasavvurining mantiqiy 

eksplikatsiyasi, aniqlanishidir. Keyingi qadam «yolgʻonchi paradoks» singari semantik 

paradokslarning yuzaga kelishi imkoniyatini bartaraf qilishdir. Tabiiy tilda mazmunli ifodalar, 

bu ifodalarning nomlari va ularning semantik xarakteristikalari («haqiqiymi» yoki «yoʻqmi») 

teng asoslarda qoʻllaniladi, va bu narsa oʻzi referent boʻlgan gaplarning paydo boʻlishiga, 

ularning semantik paradokslarni yuzaga keltirishiga olib keladi. 

Oʻz – oʻzidan referentlik hodisasini yoʻqotish uchun Tarskiy obyektlar haqidagi 

mulohazalarni bu mulohazalarning haqiqiylik shartlari haqidagi mulohazalardan (gaplardan) 

farq qilishni tavsiya qildi. Obyektlar haqidagi mulohazalarni alohida formallashtirilgan 

«obyektga xos til»da olib borish kerak, bu tilning lugʻatiga oʻz – oʻzidan referent 

mulohazalarning paydo boʻlmasligi uchun semantik munosabatlarni xarakterlovchi gaplar 

ham, atamalar ham kirmasligi kerak. Obyektga xos til iboralarining haqiqiyligi shartlarini 

alohida «metatil»da muhokama qilish kerak, bu til endi butun obyektga xos tilni, undagi 

gaplarning nomlari, va atamalarini oʻz ichiga olishi kerak, chunki ular «faktlarga muvofiq», 

«haqiqiy», «yolgʻon» va shu kabi semantik munosabatlarni bildiradi. 

Bir tilda belgilangan (metatilda) shakllangan haqiqiylik shartlarini aniqlash boshqa til 

(obyektivlik tili) dagi iboralarning haqiqiyligini aniqlash uchun qoʻllaniladi. Ana shu yoʻl bilan 

aniqlangan haqiqiylik boshqa biror tilda emas, aynan obyektivlik tilidagi haqiqat boʻladi. 

Obyektivlik tilining metatildan ajratilishini hisobga olib, haqiqatni semantik aniqlash shakli biz 

yuqorida koʻrgan: «Obyektga xos tilda» «R» haqiqiy, agar va faqat R boʻlsa» koʻrinishiga keladi. 

Bugungi texnologiyaning rivojlanishi tufayli his-tuygʻularni qanday qilib “tashqi dunyo» 

yoki «materiya»siz juda real tarzda boshdan kechirish mumkinligi haqida turli xil misollar 

mavjud. Xususan, soʻnggi yillarda shakllangan “virtual voqelik” tushunchasi bu borada ancha 

ishonchli dalillarni keltirmoqda. 

Virtual haqiqat, eng oddiy koʻrinishida, kompyuterda “haqiqiy dunyo” sifatida 

jonlantirilgan uch oʻlchamli tasvirlarni ayrim qurilmalar yordamida odamlarga koʻrsatishdir. 

Bugungi kunda koʻplab sohalarda turli maqsadlarda qoʻllaniladigan ushbu texnologiya «sunʼiy 

haqiqat», «virtual olamlar», «virtual joylar» deb ham ataladi. Virtual haqiqatning eng muhim 

xususiyati shundaki, odam maxsus vositalardan foydalangan holda koʻrgan narsasini haqiqat 

deb oʻylaydi. Shu sababdan soʻnggi yillarda virtual reallik iborasining inglizcha ekvivalenti 

boshida “immersive” soʻzi ham qoʻllanilmoqda va bu soʻzning maʼnosi “immersion”dir. 

Virtual dunyoni yaratish uchun zarur boʻlgan vositalarda ishlatiladigan tizim beshta 

sezgimiz uchun ishlatiladigan tizimdir. Misol uchun, foydalanuvchi qoʻliga kiygan qoʻlqop 

ichidagi mexanizmning taʼsiri tufayli barmoq uchiga baʼzi signallar beriladi va bu signallar 

miyaga uzatiladi. Miya bu signallarni ajratganda, bu odam atrofida boʻlmaganida, koʻtarilgan 

naqshli, yuzasida koʻplab chuqurchalar va oʻsimtalar boʻlgan shoyi yoki guldonga tegayotganini 

his qiladi. 

Virtual haqiqatdan foydalanishni boshlagan muhim sohalardan biri bu tibbiyot 

sohasidir. Michigan universitetida ishlab chiqilgan texnika bilan tibbiy nomzodlar va ayniqsa 

tez yordam xodimlari sunʼiy operatsiya xonasida oʻqitiladi. Ushbu ilovada xonaning pol va 

devorlarida operatsiya xonasi tasvirlari, operatsiya xonasining markazida esa operatsiya stoli 

va “bemor” tasvirlangan. Shifokor nomzodlari uch oʻlchamli koʻzoynak taqib, ushbu virtual 

bemorni operatsiya qilishni boshlaydilar. Keyingi sahifadagi rasmlardan maʼlum boʻlishicha, bu 

rasmni koʻrgan odam qaysi biri haqiqiy, qaysi biri virtual ekanligini ajrata olmaydi. 

Xulosa. Xulosa qilib aytganda, haqiqatni semantik aniqlashning asosiy natijasi uning 

korrespondentlik nazariyasidagi «yolgʻonchi paradoks»ni yoʻqotishga xizmat qildi va bunda 

biror tildagi iboralarning haqiqiyligi muammosini aynan shu til doirasida yechish mutlaqo 

mumkin emasligini mantiqiy isbotlash boʻldi. Biroq haqiqat nazariyasidagi boshqa muhim 

muammoni – cheksizlikka regress muammosini semantik nazariya bartaraf qilmaydi, biroq uni 

birmuncha boshqa shaklga keltiradi. 

